
BAX,Ş BUCAö,

2020-ci ilin payızında başlayan 44 
günlük İkinci Qarabağ müharibəsi 
Azərbaycanın “başına” iyirmi üç illik 
uzun hazırlığın Zəfər “tac”ını qoydu. 
Bu zəfərə uzanan yol zaman baxımın-
dan bəlkə də çox qısa görünə bilər, 
amma zaman çərçivəsində görülən iş-
lər o qədər mühüm və çoxdur ki, bu 
gün onları açıqlamadan, onlara dəyər 
vermədən Zəfərin qədərini və dəyərini 
bütün təfərrüatı ilə dərk etmək asan 
olmayacaq. 

Ermənistanın və Azərbaycana qənim 
kəsilənlərin böyük əksəriyyətinin dünyanın 
siyasət patriarxlarından biri Heydər Əliye-
vi şadyanalıqla hesabdan silmələrinə bax-
mayaraq, o, 1993-cü ildə Vətənə dağılmış 
ölkənin xilaskarı kimi qayıtdı. 1994-cü ilin 
mayında vətəndaş müharibəsini dayandırdı 
və ölkənin “yarımcan” ordusunun, hakimiy-
yət uğrunda bir-birinə qarşı savaş açan səh-
ra komandirlərinin rüsvay olmasına imkan 
vermədi. Münaqişə donduruldu. Bundan 
sonra 26 il keçdi. Yalnız indi bir çox siya-
si analitiklərə və politoloqlara bəlli olur ki, 
Qarabağ münaqişəsinin 26 il dondurulması-
nın açarını kənarda yox, məhz Bakıda, əv-
vəlcə ulu öndər Heydər Əliyevin, sonra isə 
Prezident İlham Əliyevin diplomatik siyasi 
gedişlərində və hesablamalarında axtarmaq 
lazım imiş. 

...Hakimiyyətə gəldiyi ilk gündən uzaq-
görən siyasətçi və diplomat Heydər Əliye-
vin xarici siyasətdə balanslaşdırma fəaliy-
yəti, həqiqətən, heyrət doğururdu. Rusiya, 
ABŞ, Avropa ölkələri, İran və Türkiyə ilə 
sıx bağlılıq deyil, bərabər məsafəli tərəf-
daşlıq, ən əsası Ermənistanla münasibət-
lərdə “nə sülh, nə müharibə” elə ilk gün-
dən hamını çaşbaş saldı. Birinci Qarabağ 
müharibəsinin qalibiyyətindən məst olan 
Ermənistanla sülh bağlamaq bütün vasitəçi 
dövlətlərin təklif etdiyi güzəştlərə boyun 
əyib məğlubiyyəti rəsmən qəbul etmək 
demək idi. Amma nə Heydər Əliyev, nə də 
ondan sonra dövlət başına gələn İlham Əli-
yev buna əsla getmədilər. Şuşa azad edilən-
dən sonra Ali Baş Komandan İlham Əliyev 
Şəhidlər xiyabanında Ulu öndərin məzarını 
ziyarət edərkən dedi: “Əzəli tarixi torpaq-
larımız 30 ilə yaxın işğal altında qaldı... Bu 
illər ərzində dəfələrlə Azərbaycana müxtə-
lif güc mərkəzlərindən göndərilən siqnallar 
bizi vəziyyətlə barışmağa sövq edib. Ancaq 
biz qətiyyət, cəsarət, siyasi iradə göstərərək, 
Azərbaycan xalqının maraqlarına cavab 
verməyən heç bir razılaşmaya getmədik”.

...1998-ci ilin fevral ayında Ermənistan 
– Azərbaycan, Dağlıq Qarabağ münaqişə-
nin tarixində problemin sülh yolu ilə həl-
linin qeyri-mümkün olduğunu göstərən bir 
dönüş nöqtəsi oldu və bundan sonra onun 
hərbi yolla həlli yalnız zaman məsələsinə 
çevrildi. Hamıdan əvvəl bu analoji nəticəyə 
gələn uzaqgörən strateq Heydər Əliyev 
Azərbaycanın ərazi bütövlüyünün bərpa-
sının və gələcək taleyinin yalnız hərbdən 
asılı olduğunu qətiləşdirdi və bunu öz siyasi 
varisi, cənab İlham Əliyevə verdiyi siyasi 
vəsiyyətinin əsas və gizli ideyasına çevirdi. 
2020-ci il noyabrın 8-də Azərbaycanın döv-
lət başçısı Şuşa azad edildikdən sonra Şə-
hidlər xiyabanına gəlib “xoşbəxt adamam 
ki, ata vəsiyyətini yerinə yetirdim” – deməsi 
əsla təsadüf deyildi. Bu, bir daha onu göstə-
rirdi ki, Zəfərə yol 44 günlük müharibədən 
26 il əvvəl başlanıb. Prezident İlham Əliyev 
2003-cü ildə dövlət başına keçən ilk gün-
dən başlayaraq məsələnin həllinə hərtərəfli, 
təmkinlə və tələsmədən yanaşmağa başladı. 
Ali Baş Komandan Azərbaycanın ərazi bü-
tövlüyünün təminatı kimi seçdiyi strateji hə-
dəfə çatmaq üçün məqsədyönlü və sistemli 
şəkildə problemin üç blokunu – sürətli hərbi 
quruculuq, onun xarici siyasət və iqtisadi tə-
minatını ardıcıl şəkildə həll etməyə başladı.

Hərbi quruculuq sahəsində Azərbaycan 
dövlətinin hərbi strukturunun, o cümlədən 
tapşırıqların hərbi üsullarla yerinə yetiril-
məsi nəzərdə tutulan digər təhlükəsizlik 
xidmətlərinin silahlı qüvvələri və birləş-
mələrində, habelə onların idarəetmə orqan-
larında islahatların aparılması istiqamətində 
genişmiqyaslı tədbirlər həyata keçirilməyə 
başlandı. 2003-cü ildən 2020-ci ilə qədər – 
17 il ərzində milli təhlükəsizliyin təmin edil-
məsi vəzifələrinə uyğun və ölkənin iqtisadi 
imkanları nəzərə alınmaqla silahlı qüvvələ-
rin və digər qoşunların təşkilati strukturu, 
tərkibi və gücü, onların texniki təchizatı, işə 
qəbul və hərtərəfli dəstək ciddi şəkildə tək-
milləşdirildi. Bunun üçün müvafiq hüquqi 
və hərbi-nəzəri baza yaradıldı: bir sıra yeni 
qanunvericilik aktları qəbul olundu, cari 
dəyişikliklər olundu. Qüvvədə olan qanun-
vericiliyə dəyişikliklər oldu, konseptual və 

doktrinal sənədlər – Hərbi doktrina, Milli 
təhlükəsizlik konsepsiyası, Dəniz təhlükə-
sizliyi strategiyası və s. işlənib hazırlandı və 
dövlət başçısının bilavasitə nəzarəti altında 
dəqiqliklə həyata keçirilməyə başlandı. 

Xarici siyasət sahəsində bilavasitə  
Prezident İlham Əliyevin məharətli dip-
lomatik gedişləri sayəsində Azərbaycan 
Dağlıq Qarabağ münaqişəsi ətrafında bey-
nəlxalq ictimaiyyətin rəyini əsaslı şəkildə 
öz xeyrinə inkişaf etdirməyə nail oldu və ən 
böyük regional və regiondankənar aktorla-
rın – Rusiya, Türkiyə və İran, eləcə də ABŞ, 
din və Avropa Birliyi dövlətlərinin maraq-
ları balansını qurdu. İqtisadi baxımdan in-
frastruktur və logistika sahəsində sıçrayış 
əldə edildi: ölkə beynəlxalq nəqliyyat dəh-
lizlərinin kəsişməsində regional mərkəzə 
çevrildi, Xəzər dənizinin şelfində karbohid-
rogenlərin hasilatı və emalı daha da inkişaf 
etdirildi. Bu, öz növbəsində, büdcəni zəruri 
maliyyə resursları ilə doldurmağa və dövlə-
tin hərbi strukturlarının uğurlu transforma-
siyası üçün əlverişli xarici siyasət fonunu 
təmin etməyə imkan verdi.

Azərbaycanın müharibədən əvvəl – 
2018- 2019-cu illərdə hərbi xərcləri büdcə 
xərclərinin 10-11 faizi daxilində dəyişdi 
və hDM-in 4 faizinə yaxınlaşdı ki, bu da 
mütləq ifadədə 1,7-1,8 milyard dollar təşkil 
edirdi. Müharibənin başlayacağı 2020-ci 
hərbi ilində isə bu məbləğ qısa müddətdə 
2,2 milyard dollara yüksəldi. Bu da büdcə 
xərclərinin 14 faizinə və ya hDM-in 5,4 fai-
zinə bərabər idi. Azərbaycan hərbi xərclərlə 
milli büdcəni həddindən artıq yükləmədən, 
böyük həcmdə müasir, yüksək dəqiqlikli 
silah sistemlərinin alınmasını həyata keçirə 
bilirdi. Hərbi-texniki siyasətdə əsas diqqət 
pilotsuz aviasiya sistemlərinə və döyüş 
sursatlarına, habelə hərbi artilleriyanın 
uzaqmənzilli atıcı silahlarına yönəldilirdi. 
Beləliklə, 2020-ci il payızın əvvəlinə Zəfər 
yürüşünə başlamaq üçün Azərbaycan Silah-
lı Qüvvələrinin lazımi silah və sursat ehti-

yatı yaradıldı və 44 gün davam edən bütün 
hərbi əməliyyatlarda kütləvi şəkildə istifadə 
olundu. Məhz bu tədbirlərlə Azərbaycan Si-
lahlı Qüvvələrinin qondarma “DQR Müda-
fiə Ordusu” adı altında döyüşən Ermənistan 
ordusu üzərində ümumi üstünlüyü təmin 
edildi. 

Erməni separatçılarının işğalı altında 
olan Dağlıq Qarabağ ərazisinin və Azər-
baycanın ona bitişik yeddi rayonunun azad 
edilməsi məqsədi ilə qarşıdan gələn geniş-
miqyaslı hücum əməliyyatına hazırlığın 
mühüm tərkib hissəsi həm də Azərbaycan 
Silahlı Qüvvələrinin hissələrinin və hərbi 
birləşmələrinin intensiv əməliyyat və döyüş 
hazırlığı oldu. Dörd il yarım ərzində, 2016-
cı ilin may ayından 2020-ci ilin sentyabr 
ayına qədər quru qoşunlarının hərbi hissələ-
rinin və qoşun birləşmələrinin, digər silahlı 
qüvvələrin və hüquq-mühafizə orqanlarının 
birləşmələri və hissələri ilə birlikdə hər il 
bir neçə genişmiqyaslı əməliyyat-taktiki, 
əməliyyat və strateji ikitərəfli çoxsəviyyəli 
təlimləri keçirilirdi. 

Etiraf edək ki, Azərbaycanın NA-
TO-nun Sülh Naminə Tərəfdaşlıq (SNT) 
proqramında fəal iştirakı da alyansın Bakı-
ya qarşı neytrallığının formalaşmasına bö-
yük töhfə verdi. Müstəqillik illərinin bəlli 
dövrlərində Azərbaycan Ordusu planlı şə-
kildə NATO-nun himayəsi altında müxtəlif 
proqramlar üzrə keçirilən əməliyyatlarda 
iştirak edirdi. Praktiki baxımdan, Azərbay-
can silahlı qüvvələri ilə NATO arasında 
hərbi əməkdaşlıq NATO-nun Əfqanıstanda 
hökumət qüvvələrinə təlim və yardım mis-
siyası çərçivəsində həyata keçirilirdi. 

Əlbəttə, Azərbaycanın dövlət başçısı 
İlham Əliyevin geosiyasi müstəvidə bütün 
bu diplomatik gedişləri 2020-ci ildə ger-
çəkləşəcək müharibədə qələbənin həm dö-
yüş meydanında, həm də beynəlxalq siyasi 
müstəvidə təmin edilməsinə hesablanmış 
addımlar idi. 

Azərbaycanın hərbi hazırlıqlarında qo-
şunların təşkili, hərbi infrastrukturun in-
kişafı və düşmənlə birbaşa təmasda olan 
hərbi xidmətin nüfuzunun yüksəldilməsi 
mühüm rol oynadı. 2013-cü ilin sonundan 
2018-ci ilin ortalarına kimi cəbhəboyu zo-
nada dörddən çox hərbi şəhərcik tikildi. 
Barak və yaşayış fondunun 80 faizi yenidən 
quruldu və ya əsaslı təmir edildi. Nəticədə 
silahlı qüvvələrin şəxsi heyətinin 85 faizi 

normal şəraiti olan tikililərdə yerləşdirildi. 
Cəbhə xəttində yerləşən hərbi birləşmələrdə 
hərbi qulluqçuların sosial, məişət və ərzaq 
təminatı əsaslı surətdə yaxşılaşdırıldı, hərbi 
şəhərciklərin qazlaşdırılması və su ilə təmi-
natı məsələləri həll olundu. Eyni zamanda, 
bütün ölkə üzrə hərbçi ailələrinin mən-
zil-məişət şəraiti xeyli yaxşılaşdırıldı: Pre-
zident İlham Əliyevin qərarı ilə 20 il qüsur-
suz xidmət etmiş hərbi qulluqçular dövlət 
tərəfindən pulsuz mənzillə təmin olunmağa 
başlandı.

Təkcə 2016-2020-ci illərdə Hərbi 
Hava Qüvvələrinin (HHQ) Uçuşların İdarə 
Edilməsi və Texniki İdarəetmə Mərkəzi, 
HHQ-nin birgə komanda qərargahı, Pilotlu 
Döyüş Aviasiyasının Pilotlarının Hazırlığı 
Mərkəzi, Pilotsuz Təyyarə Mütəxəssislə-
rinin Hazırlığı üzrə Təlim Mərkəzi, HHQ-
nin Radiotexniki Bölmələrinin İdarəetmə 
Mərkəzi, Silahlı Qüvvələrin maddi-texniki 
təminatı qərargahının idarəetmə mərkəzi, 
rabitə vasitələrinə texniki xidmət və təmir 
mərkəzi, yenidən qurulan dalğıc poliqonu, 
hərbi hospitallar və digər hərbi infrastruktur 
istifadəyə verildi.

Nəhayət, ordu quruculuğunda yüksək 
döyüş hazırlığını təmin edən çox vacib as-
pekt – kadr siyasəti yeni tələblərlə gerçək-
ləşdirilməyə başlandı. Əgər ölkənin işğal 
olunmuş ərazilərinin azad edilməsi üçün 
hərbi əməliyyatın keçirilməsi ilə bağlı siya-
si qərar uzaq 1998-ci ildə verilib və 2003-
cü ildə təsdiqləndisə, kütləvi hərbi texni-
kanın alınması əsas ixracyönümlü neft-qaz 
infrastrukturunun istismara verilməsindən 
sonra – 2008-2014-cü illərdə həyata keçi-
rilməyə, dövlət başçısının qarşıya qoyduğu 
siyasi tapşırıqların hərbi yolla həyata keçi-
rilməsi üçün çağırılan kadrların seçilməsi 
və yerləşdirilməsi 2014-2020-ci illər ərzin-
də, qoşunların və hərbi birləşmələrin döyüş 
hazırlığının artırılması prosesinə paralel 
gerçəkləşdi. 

2013-cü ilin oktyabrında dövlət başçısı-

nın general Zakir Həsənovu müdafiə naziri 
təyin etməsi dönüş nöqtəsi oldu. Yeni nazir 
dövlət başçısı İlham Əliyevdən silahlı qüv-
vələrin təyinatı üzrə Azərbaycan Respubli-
kasının ərazi bütövlüyünün və toxunulmaz-
lığının müdafiəsinə hazırlanması məqsədilə 
köklü hərbi islahatların aparılması üçün 
kart-blanş aldı. Artıq 2014-cü ildən silahlı 
qüvvələrin əməliyyat və döyüş hazırlığının 
məzmunu, istiqaməti və intensivliyi kəskin 
şəkildə dəyişdi. Səmimi etiraf edək ki, 20 
illik mövqe müharibəsində durğunluq yaşa-
yan ordu ölkənin ərazi bütövlüyünü bərpa 
etmək məqsədi ilə qarşıdan gələn genişmiq-
yaslı hərbi əməliyyatlara planlı və məqsəd-
yönlü hazırlığa keçdi.

Əməliyyat və döyüş hazırlığı üzrə illik 
planların icrası ilə paralel olaraq, koman-
danlıq heyətinin seçilməsi həyata keçirilir-
di. Eyni zamanda, kadrlarla bağlı qərarlar 
mütəmadi olaraq Cənubi Qafqaz hərbi əmə-
liyyatlar teatrında bu və ya digər şəkildə 
bütün əməliyyat sahələrinə təsir edən şəx-
si əməliyyatların nəticələrinə əsasən qəbul 
edilirdi.

Azərbaycanın 2020-ci ilin payızında 
ölkənin ərazi bütövlüyünün bərpası üzrə 
hərbi əməliyyatda qazandığı qələbənin əsas 
komponentlərindən biri də hərbi əməliy-
yatın keçirilməsi vaxtının uğurla seçilməsi 
idi. Əvvəla, Ermənistanda Nikol Paşinyanın 
başçılıq etdiyi siyasi elitanın hakimiyyətə 
gəlməsi ilə erməni cəmiyyətində parçalan-
ma başladı, İrəvan və Moskva arasında mü-
nasibətlərdə gərginlik yarandı. 2020-ci ilin 
payızında COV,D, BREXİT, Trampın seç-
kilərdə yaratdığı qalmaqal Qərbdəki liberal 
beynəlmiləlçilərin diqqətini çəkdi. Eləcə də 
Ukrayna, Belarus, Navalnı məsələsi... Mos-
kvanın diqqətini yayındırırdı. hçüncüsü, 
aparıcı regional aktorlarla – Türkiyə, Rusi-
ya və İranla balanslaşdırılmış hərbi-siyasi 
və hərbi-texniki əməkdaşlıq proqramı uğur-
la davam etdirilirdi.

Bu mənada, əlbəttə, Qarabağ uğrunda 
yeni müharibənin başlaması Qərbdəki ciddi 
analitikləri elə də təəccübləndirmədi. Mü-
haribəni çoxdan gözləyirdilər, yalnız onun 
nə vaxt başlayacağı və hansı hesabla bitəcə-
yi sualları açıq qalırdı. 

(ardı var)

Məhərrəm SΨFΨRLø, 
Həsən bəy =ərdabi mükafatçısı

Zəfərə gedən yol 
“Tarixin hansı qatlarına ensək, hansı qaynaqları araşdırsaq, orada yalnız 
Azərbaycan xalqının yaratdığı mədəniyyətdən, ədəbiyyatdan, qurduğu 
dövlətlərin qüdrətindən, həmin dövlətlərin ədalətli mövqeyindən, sülh-
sevər siyasətindən bəhs olunur. Bu gün hər birimiz qədim dünyaya qədər 
gedib çıxan şanlı tariximizlə həm də ona görə öyünürük ki, keçmişimiz ay-
dın və təmizdir, xalqımızın təbiətindən işğal, təcavüzkarlıq kimi anlayışlar 
tamamilə uzaqdır”. Bu fikirləri Azərbaycan Həmkarlar İttifaqları Konfe-
derasiyasının sədri Sahib Məmmədov mətbuata açıqlamasında deyib. 

AHİK rəhbəri açıqlamasının dava-
mında bildirib: “Xalqımızın taleyində 
keşməkeşli yollar da olub, yadellilərin hü-
cumlarına da məruz qalmışıq, xain işğalla 
da üzləşmişik. Lakin düşmənlə rəşadətlə 
döyüşərək azadlıq və torpaq yolunda yo-
rulmadan, usanmadan mübarizə aparmışıq. 
Milli kimliyimizi əlimizdən almaq, tor-
paqlarımızı mənimsəmək, hətta tariximizi 
unutdurmaq istəyənlərin planları, sözsüz 
ki, axırda iflasa uğrayıb. Əhəmiyyətinə 
görə tariximizin ən şanlı səhifəsi olan Şərqi 
Zəngəzurun və Qarabağın Ermənistan iş-
ğalından azad edilməsi bunun əyani sübu-
tudur. Cəmi 44 gün davam etməsinə bax-
mayaraq, özündə iki əsrlik münaqişəni, 30 
illik müharibəni birləşdirir”.

Onun sözlərinə görə, Azərbaycan 
yetkin və məsuliyyətli dövlət olaraq hər 
zaman beynəlxalq hüquqa hörmətlə ya-
naşıb, fəaliyyətində bu prinsipləri əsas 
götürüb: “Artıq tarixə qovuşmuş Qarabağ 
münaqişəsinin sülh yolu ilə həllində də 
Azərbaycan beynəlxalq hüquqa əsaslanır-
dı. Lakin uzun illər aparılmış danışıqlar 
heç bir nəticə vermədi. Münaqişənin ni-
zamlanması məqsədilə yaradılan ATƏT-in 
Minsk qrupu isə, ümumiyyətlə, üzərinə 
düşən məsuliyyəti dərk etmir və qərəzli 
mövqe sərgiləyirdi. Aydın görünürdü ki, 
burada məqsəd faktları görməzdən gəlmək 
və mövcud vəziyyəti olduğu kimi saxla-
maqdır. Hətta diqqəti münaqişənin ədalətli 

həllindən yayındırmaq üçün başqa mənasız 
problemlər də qabardılır, nəzərlər digər is-
tiqamətlərə yönəldilir, ikili standartlar da 
öz yerində. Bir az da uzağa gedərək utan-
madan Azərbaycandan güzəşt istəyir, mü-
naqişənin həllində hərb variantını istisna 
edirdilər. Cənab Prezident İlham Əliyevin 
siyasi fəaliyyətinin ana xəttini, mütləq pri-
oritetini Azərbaycanın ərazi bütövlüyünün 
təmin olunması təşkil etməsi şübhəsiz idi. 
Görülən bütün işlərin, atılan addımların 
mərkəzində də bu ali missiya dayanırdı. 
Cənab İlham Əliyev qarşı tərəfin bütün 
çirkin planlarının, işğal mahiyyətli siyasə-
tinin qarşısında möhkəm dayandı, diplo-
matik bacarığı, düşünülmüş addımları və 
tutarlı arqumentləri ilə təcavüzkar siyasəti 
ifşa etdi, danışıqlar masasında dövlətimi-
zin maraqlarını, xalqımızın mənafeyini lə-
yaqətlə qorudu”.

S.Məmmədov bildirib ki, dərin siyasi 
zəkası ilə prosesləri düzgün qiymətlən-
dirən, hadisələrin hansı məcrada da-
vam edəcəyini öncədən bilən uzaqgörən 
siyasətçi cənab Prezident İlham Əliyev 
münaqişənin həllində alternativ variantı 
da diqqətdən qaçırmırdı.

Açıqlama bu sözlərlə davam edir: 
“İşğal dövründə, danışıqların aparıldığı 
vaxtlarda təcavüzkar dövlət hərbi təxribat-
lara tez-tez əl atır, cəbhəboyu kəndləri atəşə 
tuturdu, həmişə də layiqli cavabını alırdı. 
2020-ci il sentyabrın 27-də baş verən hərbi 
təxribat isə yenilməz Azərbaycan Ordusu-
nun əks-hücum əməliyyatı ilə nəticələn-
di. Proseslər göstərdi ki, cənab Prezident  
İlham Əliyev Ali Baş Komandan kimi han-
sı işi nə vaxt və haradan başlamağı, necə 
idarə etməyi və uğuru necə qazanmağı də-
rindən bilir. Vətən müharibəsində bütün 
məqamlar zərgər dəqiqliyi ilə hesablanmış-
dı. Düşmən və onu müdafiə edən qüvvələr 
heç gözlərini aça bilmədilər, aciz durumda 
qaldılar. Xalqımızda Qarabağ eşqi o qədər 
yüksək idi ki, “İrəli” əmrini alan kimi bir 
anda səfərbər oldu, hamı müharibəyə kök-
ləndi və ürəklər Ordumuzla bir döyündü. 
Demək olar ki, hər kəs Qələbə əhval-ru-

hiyyəsində idi, gənclərimiz isə tam ayaqda. 
Həmin vaxt xalqımızın nümayiş etdirdiyi 
həmrəylik, vətənpərvərlik duyğusu bu gün 
də beynəlxalq ictimaiyyət tərəfindən mü-
zakirə və təqdir olunur. “Dəmir yumruq” 
əməliyyatının isə dünya tarixində bənzəri 
yoxdur.” 

Konfederasiya sədri qeyd edib ki, 
“Dəmir yumruq” əməliyyatı cəmi 44 gün 
çəkdi və az itki ilə 30 ilə yaxın müddət 
ərzində işğal altında olan böyük bir ərazi 
düşməndən təmizləndi: “Amma nəticələr 
bununla kifayətlənmir. Birincisi, 200 il idi 
bu münaqişə öz həllini tapmırdı, təcavüz-
kar ermənilər fürsət düşən kimi ərazilərimi-
zi özününkiləşdirməyə çalışır, toponimləri 
dəyişir, etnik təmizləmə aparır və soyqırı-
mı törədirdilər. Vətən müharibəsində düş-
mənə elə zərbə vuruldu ki, hətta bir də xain 
xislətlə Azərbaycanla üz-üzə gəlməyəcək 
tərzdə. Eyni zamanda döyüş meydanın-
da törədilən soyqırımıların qisası misli ilə 
alındı. İkincisi, Azərbaycan işğalçıların 
Şərqi Zəngəzurda və Qarabağda törətdiyi 
vəhşilikləri, barbarlığı dünya ictimaiyyə-
tinə faktlarla təqdim etməklə onların əsl 
simasını və niyyətini göstərdi. hçüncüsü, 
öz evində, sakini olduğu torpaqlarda yaşa-
maq hüququ əlindən alınmış bir milyondan 
artıq məcburi köçkünün hüquqları bərpa 
olundu. Dördüncüsü, bütün dünya ölkə-
mizin hərbi qüdrətinə, döyüş taktikasına 
yaxından bələd oldu. Azərbaycan Ermənis-
tandan fərqli olaraq elə müharibə apardı ki, 
bir nəfər də dinc sakin öldürülmədi, mülki 
obyektlər zərər görmədi. Eyni zamanda ke-
çirilən hər bir əməliyyat uğurla nəticələndi. 
Heç də təsadüfi deyil ki, “Dəmir yumruq” 
əməliyyatı, o cümlədən Azərbaycanın dö-
yüş təcrübəsi və tətbiq etdiyi taktika dün-
yanın nüfuzlu hərbi məktəblərində bu gün 
hərtərəfli öyrənilir. Bundan başqa, xalqımı-
zın həmrəyliyi, cəmiyyətimizin yetkinliyi, 
gənclərimizin Vətənə məhəbbəti, dövlətə 
sədaqəti dünyaya məlum oldu”.

AHİK sədri əlavə edib ki, Qarabağda 
hərbi təxribatlara cavab olaraq 2023-cü 
ildə yüksək peşəkarlıqla hazırlanan və 
həyata keçirilən lokal xarakterli antiter-
ror tədbirləri Ordumuzun artan gücü-
nü göstərməklə yanaşı, bilavasitə Vətən 
müharibəsində qazanılan uğurların 
davamı idi: “Azərbaycan Qarabağda kök 
salmış separatizm yuvasını birdəfəlik məhv 
etməklə dünyanın müxtəlif ərazilərində 
daim sülh və təhlükəsizliyi təhdid edən, 
günahsız insanların ölümünə səbəb olan 
separatçılara böyük dərs verdi. Məhv edil-
miş separatizmin nümayəndələri, vaxtı ilə 
özünü qondarma dövlətin rəhbərliyi hesab 
edən, əli günahsız insanların qanına bulaş-
mış qatillər bu gün Azərbaycan məhkəməsi 
qarşısında cavab verirlər. Ölkəmiz regiona 
sülh və təhlükəsizlik, yeni inkişaf reallıqla-
rı gətirdi və yerləşdiyi coğrafiyanın lideri 
olduğunu sübut etdi. Aydın görünür ki, bu, 
haqqın, ədalətin qələbəsidir və dünyanın 
tərəqqipərvər qüvvələri tərəfindən təqdir 
olunur. Lakin, təəssüflər olsun ki, bu gün 
dünyada Azərbaycanın haqq işinə kölgə sa-
lanlar, yalan və qərəzli ittiham səsləndirən-
lər də var. Amma unutmasınlar, 30 illik çir-
kin planları kimi, bu niyyətləri də mütləq 
puç olacaq”.

Sahib Məmmədov fikrini belə ta-
mamlayıb: “Azərbaycanın qazandığı uğur- 
ların, yaratdığı reallıqların bilavasitə müəl-
lifi tariximizin ən böyük strateqi cənab İl-
ham Əliyevdir. Dövlətimizin başçısı dərin 
zəkası, siyasi bacarığı, qətiyyətli mövqeyi 
və yüksək sərkərdəlik məharəti ilə 200 
illik münaqişəni xalqımızın qələbəsi ilə 
həll etməyi bacardı və bizi daha böyük 
nailiyyətlərə istiqamətləndirdi. Şərqi Zən-
gəzurun və Qarabağın Baş Memarı həmin 
ərazilərdə şəhərlər, qəsəbələr, kəndlər inşa 
edir. Əminik ki, cənab Prezident İlham Əli-
yevin rəhbərliyi ilə Azərbaycan dövlətinin 
və xalqının daha böyük nailiyyətləri hələ 
qarşıdadır”.

